
Kien il-Ħadd. Kienet ġurnata li trid seba’ għajnejn biex taraha. Missieri 

ddeċieda li jiena u hu mmorru dawra bid-dgħajsa tagħna. 

Ilbisna ħwejjeġ qodma u mhux daqshekk puliti ħalli jekk nixxarbu jew 

nitħammġu ma jkun ġara xejn. Tlaqna filgħodu kmieni u wasalna ħdejn ix-xatt.  

Hemmhekk rajna d-dgħajsa tagħna. Hija dgħajsa ħadra bi strixxi sofor u żewġ 

moqdief ħodor. Fid-dgħajsa waddabna barmil u ħabel. Aħna tlajna fuq id-

dgħajsa, qbadna l-moqdief u bdejna naqdfu. Daqskemm konna qegħdin nieħdu 

gost li ma tajniex kas li konna ħrigna wisq ’il bogħod mix-xatt. F’daqqa waħda 

d-dgħajsa bdiet timtela’ bl-ilma. Aħna ħarisna ’l isfel u rajna toqba żgħira fil-

qiegħ tad-dgħajsa. Konna qegħdin nippanikjaw naqra imma xorta irnexxilna 

niddeċiedu x’ħa nagħmlu. Missieri, bil-barmil, beda jneħħi l-ilma mid-dgħajsa, 

ftit, ftit, waqt li jien qgħadt naħseb xi stajna nagħmlu. Ma stajniex ngħumu 

dak ’il bogħod kollu. Fl-aħħar ġietni idea.  Saqsejt lil missieri jekk kellux il-

mowbajl fuqu. Huwa fittex fil-bwiet tiegħu imma ma sab xejn. Jien għal naqra 

ma kontx ħa naqta’ qalbi, imma mbagħad ftakart li jien kelli l-mowbajl tiegħi 

fuqi. Ħerqana, ċempilt banklor tas-sengħa. Wara ftit minuti ġie l-banklor tas-

sengħa. Aħna rbatna l-ħabel mad-dgħajsa tagħna u waddabnilhom il-ħabel. 

Huma qabduh u bdew jimxu, bid-dgħajsa tagħna timxi warajhom, b’aħna fuqha. 

X’ħin wasalna ħdejn ix-xatt, imxejna lura d-dar. Kellna l-ġuħ u l-għatx, konna 

qegħdin inħossu l-bard u konna għajjenin mejta. X’ħin wasalna d-dar għamilna 

l-ikel. Kilna bawl soppa u xrobna tazza ċikkulata sħuna. Imbagħad ilbisna l-

piġama u dħalna fis-sodda.  

Dak il-ħin jien għidt f’qalbi, “Imn’Alla kelli l-mowbajl’. 


